
A Bouxcawj yien duzmax haeuj ciengz.

"Maj Cauh” Yungz-
suij Hainduj Doxdax!

5 nyied 1 hauh, Liujcouh Si Yungzsuij Myauzcuz Swciyen haiguh aen doxdax
lienzhab daeuq max. 60 lai bouxcawj daiq duz max swhgeij camgya doxdax,
yienhciengz lij miz gij cezmuz vwnzva cienzdoeng] lai yiengh, yinx daeuj hekyouz
dingzdin ngonzyawj. Baez doxdax neix guh 4 ngoenz.

(% #%/Lungz Dauh)

N

A Vunzmbanj biujyienj cezmuz vwnzyi.

Aen Hezvei

Canghraiz

Sawcuengh

Bingzgoj Si Caijfungh Gyauliuz Vwnzyoz

5 nyied 2 hauh daengz 3 hauh, Aen
Hezvei Canghrdiz Sawcuengh Bingzgoj Si
guh “gyaepra giyi saekhoengz gdmjsouh
lajmbanj saenghwng” aen hozdung caij—
fungh gyauliuz vwnzyoz, gungh 30 lai
boux veiyenz caeuq boux maij vwnzyoz
Sawcuengh camgya hozdung. Vunzlai
ngonzyawj gij dieggeq gwzming saek—
hoengz lumj Aen Sok Hungzginh Naz-
hwngz Denzdungh Yen.,Aen Sok Hungz—
ginh Wyaz, Aen Suhyen Ginghcing,
Mbanj Hungzginh Bwzguj daengj, rox gij

lizsij  gwzming  Dahyougyangh  dwg
baenzlawz hwngfat. Vunzlai 1ij bae
Byagamjcuengh Denzyangz, Singz Geq
Denzcouh, Gunghyenz Vajsi, Laeuz Dat
Ginzvaz, Aen Gih Guhyiengh Haedsim
Canjnieb Duetgungz  Ngeihcib  Fanh
Moux Nungz Linz Swnghdai Yifungh,
gamjsouh gij cingzgoj lajmbanj saenq—
hwng, bang gyoengq canghraiz raiz ok
engq lai faenzcieng, mwnhoengh hwngfat
vwnzyoz Sawcuengh.

(Dwngz Dwngz/B B )

Lungzswng Yinx Hek Daeuj
Daejniemh Lai Yiengh Dajndaem

Ngoenzgyaj “haj it”, Gveilinz Si Lungzswng Gak Cuz
Sweiyen Lungzeiz Cin Mbanjcuengh Geq Lungzeiz guh hozdung
lai cungj lumjbaenz langhbaij vunzlai caez dajndaem. benz
nazmbaeklae guh vunzak. youq ndawnaz mo bya. fwen foux
biujyienj daengj. Neix yinx daeuj haujlai hekyouz daejniemh
dajndaem, angq gvaq ngoenzgyaj.

A 5 nyied 3 hauh, hekyouz ngonzyawj roxnaeuz
daejniemh vunzlai dajndaem.

Ngoenzgyaj “Haj It”, Bouxguh-
hong Nyaengq Guh Diuz Roen Moq
Gveicouh Cigsoh Daengz Gvangjsih

5 nyied 1 hauh, giz dieg
guhhong laeng T1 Byauh Dwz—
swng Doxdoeng diuz roen
gauhsuz Hozciz daengz Gvei-
couh Liboh, vunzlai guh dwk
nyaengqgfwdfwd. Sing gihgi gyuk
raixcaix, bouxhaici hai cihaivat .,
gihdoidoem daengj, bouxguh—
hong cix daenj buhguhhong,
daep mauh’ ancienz, hanh conh

lailai, youq ngoenzgyaj lij souj
ndei vihhong, ganj guh roen.

Diuz roen gauhsuz neix
raez  69.15 goengleix, dwg
diuz roen moq cigsoh dox—
doeng Gveicouh caeuq Gvangj—
sih ndeu.

